
जिसका उत्‍तर 19 मार्च, 2018 को दिया जाना है ।
.....
इंद्रावती नदी जल की दिशा में परिवर्तन
2711. श्री मोहम्मद अली खान: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या सरकार को जानकारी है कि ओडिशा इंद्रावती नदी के जल मार्ग में परिवर्तन करने के लिए उस पर विभिन्न परियोजनाओं का निर्माण कर रहा है और यदि हां, तो तत्संबंधी ब्यौरा क्या है; और 
(ख) 
क्या सरकार को इस संदर्भ में तेलंगाना या अन्य राज्यों से कोई शिकायत प्राप्त हुई है, और यदि हां, तो तत्संबंधी ब्यौरा क्या है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) ओडिशा सरकार द्वारा केन्द्रीय जल आयोग (सीडब्ल्यूसी) को दी गई सूचना के अनुसार, योजना आयोग द्वारा 1978 में अनुमोदित ऊपरी इंद्रावती बहुउद्देशीय परियोजना का निर्माण इंद्रावती नदी पर किया गया था। यह पूरी हो चुकी है और  वर्ष 1999 से कार्य करना शुरू कर दिया है। इस समय, जल डायवर्ट करने के लिए इंद्रावती नदी पर कोई परियोजना निर्माणाधीन नहीं है। फिर भी, नबरंगपुर सिंचाई परियोजना, ओडिशा जो ऊपरी इंद्रावती परियोजना के अनुप्रवाह क्षेत्र में सिंचाई प्रदान करने के लिए इंद्रावती नदी की सहायक नदी पर निर्मित की जानी प्रस्तावित है, की डीपीआर सीडब्ल्यूसी में मूल्यांकन के लिए प्राप्त हुई है।
(ख) इस विषय में किसी राज्य से कोई शिकायत प्राप्त नहीं हुई है।

